
endurskoðaðir af 2 konum, er kosnar skulu með sama hætti. Sjóðstjórnin veitir 

styrki og sér um ávöxtun á eignum sjóðsins. 

7, gr. 
Sjóðstjórnin skal halda gerðabók og færa í hana skipulagsskrá sjóðsins, 

fundarsamþykktir, styrkveitingar og annað, er varðar sjóðinn. Enn fremur skal 
stjórnin halda bók yfir eignir sjóðsins, tekjur hans og gjöld, og færa í hana árs- 

reikningana. 

8. gr. 
Reikningar sjóðsins skulu birtir árlega í Lögbirtingablaðinu. 

9. gr. 
Óski kvennaklúbburinn Zonta þess síðar að láta af stjórn sjóðsins, skal hann 

afhentur kennslumálaráðherra, er þá skipar stjórn hans, og skal þá jafnan a. m. k. 

ein kona eiga sæti í stjórninni. 

10. gr. 
Leita skal staðfestingar forseta á skipulagsskrá þessari. 

Reykjavík, 18. ágúst 1944. 

Í stjórn kvennaklúbbsins Zonta í Reykjavík. 
Ellen Hallgrímsson, Anna Friðriksson, Katrin Söebech, 

form. gjaldkeri. ritari. 

REGLUGERÐ 

um útvarpsrekstur ríkisins. 

Samkvæmt lögum nr. 68 28. desember 1934, um útvarpsrekstur ríkisins, svo og 

lögum um breytingu á þeim lögum, nr. 64 frá 31. desember 1939 og nr. 25 frá 28. 

febrúar 1943, er hér með sett eftirfarandi reglugerð: 

I. KAFLI 

Um skipulag og stjórn útvarps. 

1. gr. 

Ríkisstjórnin hefur einkarétt til að reka útvarp á Íslandi. Hún lætur reka 

útvarpsstöð í Reykjavík, og má auka orku hennar, eftir því sem þörf krefur. 

Ríkisstjórnin lætur reisa endurvarpsstöðvar annars staðar á landinu, eftir því sem 

ástæður krefjast. Um orkuaukningu Reykjavíkurstöðvarinnar og byggingu endur- 

varpsstöðva fer eftir ákvörðunum Alþingis í hvert sinn. 

Stöðvarnar og rekstur þeirra nefnist einu nafni: Ríkisútvarpið og ber undir 

menntamálaráðuneytið. 

2. gr. 

Fjárhagsáætlun um tekjur og gjöld Ríkisútvarpsins skal tekin sem sérstakur 

liður í fjárlög ríkisins á ári hverju. 

Tekjum Ríkisútvarpsins og þeirra starfsgreina, sem reknar verða á vegum 

þess, má eingöngu verja í þágu útvarpsrekstrar og útvarpsnota.

3. gr. 
Menntamálaráðherra skipar útvarpsstjóra. Skal honum falið að annast allt, 

sem lýtur að rekstri útvarpsins, skrifstofuhald, daglega umsjón og að hafa á hendi 
fjárreiður þess og reikningshald. 

Ráðherra ræður starfsmenn útvarpsins, að fengnum tillögum útvarpsstjóra og 

útvarpsráðs. 
Laun starfsmanna Ríkisútvarpsins eru, þangað til launalög verða sett, ákveðin 

af menntamálaráðherra. Ráðningar- og skipunarbréf skulu undirrituð af útvarps- 
stjóra og send menntamálaráðuneytinu til staðfestingar. 

4. gr. 
Útvarpsráð skipa fimm menn, ásamt jafnmörgum varamönnum, kosnir hlut- 

fallskosningu á Alþingi, á fyrsta þingi eftir hverjar almennar kosningar. 
Menntamálaráðherra skipar formann úr flokki hinna kjörnu útvarpsráðs- 

manna. 
Menntamálaráðherra ákveður útvarpsráði þóknun fyrir störfin. 

II. KAFLI 

Um störf útvarpsráðs. 

5. gr. 

Útvarpsráð tekur ákvarðanir um það, hversu dagskrá skuli hagað í höfuð- 
efnum, og leggur fullnaðarsamþykki á dagskrá, áður en hún kemur til fram- 
kvæmda. Það setur reglur um fréttaflutning útvarpsins og aðrar þær reglur, er 
þurfa þykir, til gæzlu þess, að við útvarpið ríki skoðanafrelsi og fyllsta óhlut- 
drægni gagnvart öllum flokkum og stefnum í almennum málum, atvinnustofnun- 
um, félögum og einstökum mönnum. 

6. gr. 
Útvarpsráð kemur saman á fundi svó oft sem þurfa þykir og að jafnaði einu 

sinni í viku hverri. Teljast það reglulegir fundir útvarpsráðs. Formaður boðar 
fundi og stýrir þeim. Fundi skal boða með sólarhrings fyrirvara hið skemmsta, 
nema svo sérstaklega standi á, að nauðsyn beri til að kalla útvarpsráð saman með 
skemmri fyrirvara. Skylt er formanni að kveðja til aukafundar, ef útvarpsstjóri 
eða tveir menn úr útvarpsráði æskja þess. 

Fundur er lögmætur, ef meiri hluti útvarpsráðsmanna er á fundi. 
Útvarpsstjóri á sæli á fundum útvarpsráðs og hefur þar málfrelsi og tillögu- 

rétt, en ekki atkvæðisrétt. Hann getur skotið ákvörðunum útvarpsráðs, þeim, er 
mjög varða fjárhag stofnunarinnar, undir úrskurð ráðuneytisins. 

Útvarpsráð velur sér ritara innan ráðsins. Ritari eða annar sá maður, sem 
það er sérstaklega falið, færir í gerðabók ályktanir útvarpsráðs og annað það, er 
miklu þykir skipta, af því, sem fram fer á fundum. Skylt er að færa til bókar ágrein- 
ingsorð, eftir óskum einstakra útvarpsráðsmanna, svo og útvarpsstjóra. Nafna- 
kall skal hafa við atkvæðagreiðslur, ef einhver útvarpsráðsmanna eða útvarps- 
stjóri óskar þess. Skal þá ágreiningsefnið, svo og atkvæðagreiðslan, fært í gerða- 

bók. 
Gerðabók skal lesa í lok fundar eða í upphafi næsta fundar. Formaður og ril- 

ari gerðabókar undirskrifa gerðabókina, er hún hefur náð samþykki fundar. 
Nú fer útvarpsráðsmaður úr: bænum eða forfallast á annan hátt frá störfum 

í útvarpsráði, og skal þá, ef fram kemur ósk um það, kveðja varamann til starfs 
í útvarpsráði, meðan aðalmaður er frá slörfum. Forfallist formaður útvarpsráðs, 

129 tilnefnir menntamálaráðherra mann innan ráðsins til þess að segna störfum hans, 
21. des. á meðan á forföllum eða fjarvist stendur. 

7. gr. 
Útvarpsráð tekur, eigi síðar en 1. júlí ár hvert, höfuðákvarðanir um það, hversu 

dagskrá skuli hagað frá hausti til jafnlengdar næsta ár. Jafnframt gerir það til- 
lögur til útvarpsstjóra um kostnað við útvarpsefni. Fari kostnaðaráætlun útvarps- 
ráðs verulega fram úr áætlun fjárlaga, getur útvarpsstjóri krafizt þess, að leitað 
verði samþykkis ráðuneytisins um kostnaðinn, sbr. 6. gr. 

Útvarpsráð skiptir með sér verkum, eftir því sem henta þykir. Það getur falið 
nefndum, skipuðum útvarpsráðsmönnum og föstum aðstoðarmönnum útvarpsráðs, 
að hafa með höndum undirbúning sérslakra flokka útvarpsefnis. Tillögur og á- 
lyktanir nefnda skulu lagðar fyrir útvarpsráð í heild til samþykktar. 

Dagskrá skal á hverjum tíma samin í höfuðdráttum með að minnsta kosti 
fjögurra vikna fyrirvara. Fullnaðardagskrá skal gera fyrir hverja viku í senn, og 
skal hún gefin út eigi síðar en fimmtudag hinn næsta á undan, en birt í útvarpinu 
föstudag næsta á undan. 

Nú fellur niður fundur útvarpsráðs vegna forfalla eða önnur atvik hindra, 
að fullnaðarákvarðanir um dagskrá verði teknar í tæka tíð, og ber þá skrifstofu- 
stjóra dagskrár eða fulltrúa hans að taka ákvarðanir samkvæmt því, er venjur 
og atvik liggja til. 

8. gr. 
Útvarpsráð setur, í samráði við útvarpssljóra, gjaldskrá fyrir flutning útvarps- 

efnis. Skrifstofustjóri útvarpsráðs eða fulltrúi hans ákveður greiðslur samkvæmt 
gjaldskránni, en skylt er honum að hafa samráð við útvarpsstjóra og formann 
útvarpsráðs, ef vafi getur leikið á um það, hversu ákveða skuli þóknun samkvæmt 
gjaldskránni. Sé um stærri greiðslur að ræða, vegna afbrigðilegrar dagskrár, stórra 
leikrita o. s. frv., skulu ákvarðanir teknar á fundi útvarpsráðs. Áætlun um kostn- 
að við slíka dagskrárliði skal liggja fyrir til samþykktar, áður en þeir eru ákveðnir 
í dagskrá. Telji útvarpsstjóri, að um varhugaverð fordæmi sé að ræða eða frek- 
lega fjáreyðslu, getur hann samkvæmt 6. gr. skotið málságreiningi undir úrskurð 
ráðuneytis. 

9. gr. 
Nú forfallast maður, sem flytja á útvarpsefni, eða önnur ófyrirséð atvik raska 

framkvæmd dagskrár, og gerir þá útvarpsstjóri, í samráði við formann útvarps- 
ráðs eða skrifstofustjóra dagskrár, ef til þeirra næst, og að öðrum kosti á eigin 
hönd, nauðsynlegar ráðstafanir um framkvæmd dagskrárinnar. Beri slíkar trufl- 
anir að höndum með skyndilegum hætti og svo standi á, að þulur nái ekki til að 
hafa samráð við yfirmenn stofnunarinnar, er honum skylt að ráða fram úr, eftir 
því sem venjur og atvik liggja til. 

TII. KAFLI 

Um fréttaflutning og auglýsinga. 

10. gr. 
Fréttir þær, sem Ríkisútvarpið flytur af eigin hvötum og á eigin ábyrgð, mega 

ekki vera mengaðar neins konar ádeilum né hlutsömum umsögnum um einstakar 
stjórnmálastefnur, stjórnmálaflokka, stefnur í ahnennum málum, félagsheildir, at- 
vinnustofnanir eða einstaka menn.

11. gr. 129 
Ekki mega í fréttum Ríkisútvarpsins felast neins konar auglýsingar né tilkynn- 21. des. 

ingar aðrar en þær, sem varða sjálfar fréttirnar eða rekstur stofnunarinnar að öðru 

leyti. 

12. gr. 
Ekki mega í fréttum Ríkisútvarpsins felast ádeilur á útvarpið sjálft, enda hvorki 

lof né last um útvarpsstarfsemina né einstaka starfsmenn útvarpsins. 

13. gr. 
Við skráningu almennra frétta Ríkisútvarpsins skal þess ávallt sérstaklega gætt, 

að heimildir fyrir hverri fregn séu sem fyllstar og að þær séu óyggjandi, og skal 
heimilda jafnan getið á handriti. Ekki mega í fréttum útvarpsins vera tilgátur né 
ágizkanir um atburði eða staðreyndir, og skal fremur skjóta á frest að greina frá 
atburðum eða frétt jafnvel niður falla heldur en að eiga það á hættu, að fregn verði 
borin til baka. 

14. gr. 
Útvarpsstjóri semur nánari reglur um fréttaflutning útvarpsins, eftir því sem 

þörf krefur og reynsla bendir til, og leggur þær hverju sinni undir samþykki út- 
varpsráðs, samkvæmt 5. gr. 

15. gr. 
Nú er útvarpsstjóri í vafa um það, hversu með frétt skuli fara, samkvæmt gild- 

andi fyrirmælum í reglugerð og fréttareglum, og ber honum þá að skjóta vafaatrið- 
inu undir úrskurð útvarpsráðs. Úrskurður útvarpsráðs skoðast þá sem regla, unz 
önnur ákvörðun kynni að verða tekin. 

16. gr. 
Auglýsingar þær og tilkynningar, sem Ríkisútvarpið tekur til flutnings, skulu 

um efni og innihald hlíta þeim reglum, sem fyrir er mælt í 10. grein. Útvarpsstjóri 

semur reglur um flutning auglýsinga og leggur þær fyrir útvarpsráð til samþykktar. 
Um úrskurði í vafasömum atriðum fer eftir þeim reglum, sem 15. gr. mælir fyrir um. 

IV. KAFLI 

Um hagnýtingu útvarps. 

17. gr. 
Útvarpsviðtæki má ekki nota til viðtöku á öðru en ar psefni, Útvarpsnotandi, 

sem af tilviljun hlustar á aðrar þráðlausar talsendingar eða loftskeyti, má ekki flytja 
slíkar fregnir öðrum og héldur ekki hagnýta sér þær í fjárgróðaskyni á einn eða 
annan hátt. 

Óheimilt er útvarpsnotanda að hagnýta sér útvarpsefni til fjárgróða, t. d. með 
upptöku þess á hljómplötur (grammofón), með útgáfu á prenti eða með því að selja 
aðgang að útvarpsviðtæki sínu. 

Útvarpsviðtæki telst í reglugerð þessari hvert það tæki, sem hagnýtl er til við- 
töku útvarpsefnis, þar með talið gjallarhorn, sem hagnýtt er með línu frá öðru 
heimili. 

18. gr. 
Heimilt er útvarpsnotanda að hagnýta sér útvarpið eftir vild með viðtækjum 

eða línum til fleiri gjallarhorna og heyrn artækja, en aðeins innan síns eigin heimilis 
og í sumarbústöðum. Útvarpsheimili telst í reglugerð þessari: 

1. Fjölskylduheimili.

2. Heimili einstaks manns, sem hefur sérskilinn fjárhag og sjálfstæða atvinnu. 
3. Stofnun, hvers konar sem er, svo sem skóli, sjúkrahús, samkomuhús, atvinnu- 

stöð o. fl. . 

4. Bifreiðar allar. 

ö. Skip öll. 
Nú er viðtæki notað með leiðslum til annarra heimila, og telst þá hvert heimili, 

sem þannig hagnýtir sér útvarpið, útvarpsnotandi. 

19. gr. 
Útvarpsnotandi er á hverjum tíma háður ákvæðum laga og reglugerða um eftir- 

lit með hagnýtingu raforku og útvarpsviðtækja. 
Eftirlitsmenn útvarpsins, landssímans og rafmagnsstjórnarinnar á hverjum 

stað skulu hafa óhindraðan aðgang til skráningar útvarpsviðtækja, eftirlits með 
slíkum tækjum og hlutum þeirra og allri hagnýtingu rafmagns í sambandi við út- 
varpsviðtæki, og skal þeim heimilt að fara tálmunarlaust þessara erinda um lönd 
manna og hús, enda fari þeir ekki um híbýli manna á helgum dögum og ekki fyrir 
kl. 8 að morgni né eftir kl. 10 að kvöldi virka daga. 

V. KAFLI 

Um afnotagjald og innheimtu. 

Um gjaldskyldu útvarpsnotenda. 

20. gr. 
Til þess að standa straum af rekstri útvarpsins skal greiða til þess árlegt af- 

notagjald af hverju útvarpsviðtæki í landinu, sbr. 18. gr. Menntamálaráðherra 
ákveður afnotagjaldið um eitt ár í senn, að fengnum tillögum útvarpsstjóra og 
útvarpsráðs. 

. 21. gr. 
Óheimilt er hverjum manni að hagnýta sér útvarp ríkisins, nema viðtæki hans 

hafi verið skráð og tilkynnt í skrifstofu Ríkisútvarpsins. Hvert það viðtæki, sem er 
hagnýtt, án þess að hafa verið skráð og tilkynnt í skrifstofu Ríkisútvarpsins, skal 
upptækt vera, og rennur andvirðið til Ríkisútvarpsins. Heimilt er útvarpsstjóra að 
veita undanþágu frá þessu, ef maður sá, er hlut á að máli, greiðir fullt afnotagjald 
fyrir þann tíma, sem hann hefur hagnýtt sér útvarp ríkisins. 

Skýrslugerð Viðtækjaverzlunar ríkisins og umboðsmanna hennar telst nægi- 
leg tilkynning um þau viðtæki, er verzlunin selur. Viðtæki, sem keypt er af öðrum 
en Viðtækjaverzluninni eða umboðsmönnum hennar, ber áð tilkynna samstundis 
til skrifstofu Ríkisútvarpsins. 

29. gr . 22. gr. 
Útvarpsnotandi, sem selur eða lætur á annan hátt af hendi viðtæki sitt til 

annars manns, skal samstundis tilkynna það Ríkisútvarpinu eða innheimtumönn- 
um þess og greina fullt nafn og heimilisfang viðtakanda. 

23. gr. 
Nú hefur útvarpsnotandi bústaðaskipti, og skal hann þá samstundis tilkynna 

það skrifstofu Ríkisútvarpsins eða innheimtumönnum afnotagjalda. 

24. gr. 
Gjalddagi afnotagjalds fyrir útvarp er 1. april.

Um innheimtuskipulag og innheimtugögn. 

25. gr. 
Í Reykjavík annast innheimtuskrifstofa Ríkisútvarpsins innheimtu afnota- 

gjalda. Utan Reykjavíkur er póststofum og póstafgreiðslum landsins falið að inn- 
kalla gjöldin, samkvæmt ákvæðum í reglugerð þessari og nánari fyrirmælum 
útvarpsstjóra. Heimilt er þó að fela innheimtuna öðrum, ef ástæða þykir til og 
nauðsyn krefur, að áliti útvarpsstjóra. 

26. gr. 
Fyrir 15. marz ár hvert sendir innheimtuskrifstofa Ríkisútvarpsins póststof- 

um, póstafgreiðslum og öðrum innheimtumönnum gögn þau, er varða innheimtu 
afnotagjalda í umdæmi þeirra. Meðal innheimtugagna skulu vera: 

1. Innheimtuskrá í tveimur eintökum yfir alla gjaldskylda útvarpsnotendur í 
póstumdæminu. 

2. Kvittun fyrir afnotagjaldinu í tölumerktum reitum 1—II. Á eyðublaðið skal 
prentað: 
a. Nafn og heimilisfang gjaldanda. 
b. Fjárhæð gjaldsins, gjaldár og gjalddagi. 
ce. Útdráttur úr reglum um hagnýtingu og almenn not útvarpsins, sem varða 

innheimtuna. 
d. Aðrar helztu leiðbeiningar fyrir útvarpsnotendur. 

-8. Skýrsluform yfir innheimt afnotagjöld fyrir hvern mánuð. 
4. Önnur gögn, sem til greina kunna að koma. 

Um innheimtu og skil pósthúsa. 

27. gr. 
Hverjum útvarpsnotanda utan Reykjavíkur ber að greiða afnotagjald á póst- 

stofu eða póstafgreiðslu þess póstumdæmis, þar sem hann er búsettur, enda hafi 
innheimtan ekki verið falin öðrum í póstumdæminu. 

Þegar greiðsla fer fram, fær gjaldandi afhentan eyðublaðshluta III, sbr. 26. 
gr. 2. tölul, með áritaðri kvittun innheimtumanns. 

28. gr. 
Póststofur og póstafgreiðslur færa innheimt afnotagjöld jafnharðan og þau 

innheimtast á skrá yfir innheimt afnotasgjöld, eyðublað nr. 5. Jafnframt kvitta þær 
fyrir gjaldinu á báðum eintökum innheimtuskrár póstumdæmisins, eyðublað nr. 3. 

lok hvers mánaðar senda póststofur og póstafgreiðslur landsins póstmála- 
skrifstofunni í Reykjavík skrá um innheimt afnotagjöld í mánuðinum, eyðublað 
nr. o, og færa hinar innheimtu upphæðir póstsjóði til tekna í reikningum sinum 
og senda greiðslur, samkvæmt nánari fyrirmælum póststjórnarinnar. —- Skránni 
skal fylgja eyðublaðshluti IL. af kvittun fyrir innheimt afnotagjöld. — Eyðublaðs- 

hluta I. heldur innheimtumaðurinn eftir í skjölum sínum. 
Heimilt er póststofum og póstafgreiðslum að leita aðstoðar bréfhirðinga við 

innheimtuna, ef þeim, vegna fjarlægðar eða örðugra samgangna, þykir það henta. 
Fer um þá innheimtu eftir samkomulagi milli innheimtumanns og bréfhirðingar- 
manns, enda er hún framkvæmd á ábyrgð póstmeistara eða póstafgreiðslumanns. 

29. gr. 
Póstmálaskrifstofan í Reykjavík tekur mánaðarlega saman yfirlit um innsendar 

innheimtuskrár pósthúsa og færir á skrá, eyðublað nr. 6. — Síðan greiðir hún 

129 skrifstofu Ríkisútvarpsins hinar innheimtu upphæðir, samkvæmt innheimtuskýrsl- 

21. des. um hvers mánaðar, og fær kvittun fyrir. 

30. gr. 
Póststofur og póstafgreiðslur færa í athugasemdadálk á báðum eintökum inn- 

heimtuskrár allar breytingar, sem verða á heimilisfangi útvarpsnotanda, útvarps- 
notum þeirra og gjaldskyldu, samkvæmt ákvæðum í reglugerð þessari. — Breyt- 
ingar þessar og athugasemdir skal færa jafnskjótt og þær koma fram. 

31. gr. 
Póststofur og póstafgreiðslur skulu hafa gert fullnaðarskil innheimtunnar, 

samkvæmt 28. gr., eigi síðar en 15. nóvember ár hvert. 
Jafnframt ber þeim að senda til innheimtuskrifstofu Ríkisútvarpsins í Reykja- 

vík eigi síðar en 16. nóvember annað eintak innheimtuskrárinnar með árituðu 
greiðsluvottorði, leiðréttingum og athugasemdum, sbr. 30. gr. 

Öll skjöl og verðmæti varðandi innheimtuna skal senda í ábyrgðarpósti. 
Menntamálaráðherra ákveður, að fengnum tillögum  útvarpsstjóra, inn- 

heimtumönnum afnotagjalda þóknun fyrir innheimtustörfin. 

Um ráðstafanir vegna vanskila. 

32. gr. 
Nú er afnotagjald af útvarpi ekki greitt innan mánaðar frá því er það fellur 

í gjalddaga, og er þá heimilt að taka það lögtaki lögum samkvæmt. 

3ð. gr. 
Heimilt er útvarpsstjóra, hvenær sem er, eftir 1. maí, að gera ráðstafanir til 

bess að láta taka úr notkun og setja undir innsigli Ríkisútvarpsins viðtæki þeirra 
útvarpsnotenda, sem ekki hafa greitt afnotagjöld sín fyrir þann tíma. Er þá út- 
varpsnotanda óheimilt að rjúfa innsiglið og taka viðtækið eða önnur viðtæki í 
notkun, nema leyfi Ríkisútvarpsins eða umboðsmanns þess komi til. 

Mönnum þeim, sem eru í þjónustu Ríkisútvarpsins þessara erinda, skal heim- 
ilt að fara tálmunarlaust um lönd manna og hús, enda fari þeir ekki um híbýli 
manna á helgum dögum og ekki fyrir kl. 8 að morgni né eftir kl. 10 að kvöldi virka 
daga. 

Nú greiðast afnotagjöld ekki á tilskildum tíma og óhjákvæmilegt reynist að 
leggja í sérstakan kostnað vegna innheimtu þeirra, og getur þá útvarpsstjóri, að 
fengnu samþykki menntamálaráðuneytisins, ákveðið, að dráttarvextir skuli falla 

á hin óinnheimtu gjöld, samkvæmt þeim reglum, er gilda um skattheimtu ríkis- 
sjóðs. 

Nú innheimtast afnotagjöld ekki, þrátt fyrir framangreindar ráðstafanir, og 
snýr Ríkisútvarpið sér þá til fógeta með beiðni um innheimtu gjaldanna með 
lögtaki. 

Um innsiglun viðtækja. 

34. gr. 
Þegar útvarpsstjóra þykir ástæða til, gefur hann út umboð til póstmeistara, 

póstafgreiðslumanna og annarra innheimtumanna til þess að taka úr notkun og 
setja undir innsigli viðtæki þeirra manna, sem ekki greiða afnotagjöld sín á til- 
skildum tíma, sbr. 33. gr. 

Jafnframt setur hann nánari fyrirmæli um það, eftir því sem hann telur þurfa, 
hvenær innsiglun skuli koma til framkvæmda í hverju póstumdæmi.

30. gr. 
Nú er ákveðið að innsigla viðtæki, og skal þá eiganda tækisins tilkynnt það 

með viku fyrirvara hið skemmsta. Greiði hann ekki gjaldið á þeim tíma, skal tæki 
hans tekið úr notkun og innsiglað, sbr. 34. gr. 

Nú greiðir útvarpsnotandi gjald sitt, eftir að viðtæki hans hefur verið inn- 
siglað, og skal þá, svo fljótt sem við verður komið, taka viðtækið undan innsigli 
og setja það aftur í notkun. 

Nú falla niður útvarpsnot vegna innsiglunar viðtækis af framangreindum 
ástæðum, og er þá útvarpsnotandi eigi að síður gjaldskyldur þann tíma, sem tæki 
hans hefur verið undir innsigli vegna vanskila frá hans hendi. 

Rjúfi útvarpsnotandi innsigli Ríkisútvarpsins, varðar það refsingu samkvæmt 
refsilákvæðum laga um útvarpsrekstur ríkisins nr. 68 28. des. 1934, nema þyngri 
refsing liggi við samkvæmt öðrum lögum. 

Um uppsögn úlvarpsnota og niðurfall afnotagjalds. 

30. gr. 
Hver sá, sem er eigandi viðtækis 1. janúar og hefur eigi sagt upp útvarps- 

notum fyrir þann tíma, telst útvarpsnotandi og er gjaldskyldur, enda falli ekki 
niður útvarpsnot hans og gjaldskylda af ástæðum þeim, sem greinir í 37., 39. og 
41. gr. 

37. gr. 
Nú óskar útvarpsnotandi að hætta útvarpsnotum á árinu, og skal hann þá til- 

kynna það skriflega skrifstofu Ríkisútvarpsins eða innheimtumönnum afnota- 
gjalda eigi síðar en 15. júní og uppsögnin þá bundin við byrjun júlímánaðar, — 
eða fyrir 15. desember, og er uppsögnin þá bundin við áramót. 

Óheimilt er útvarpsnotanda að hefja útvarpsnot af nýju, fyrr en sex mánuðir 
eru lHðnir frá því, er hann sagði upp útvarpsnotum. 

Innheimtuskrifstofa Ríkisútvarpsins eða umboðsmaður hennar gerir þær ráð- 
stafanir, er þurfa þykir, um innsiglun viðtækja þeirra manna, sem sagt hafa upp 
útvarpsnotum. Fer þá um viðurlög við því að rjúfa innsigli samkvæmt því, er 
greinir Í 35. gr. 

38. gr. 
Nú bilar viðtæki útvarpsnotanda og verður ónothæft, þrátt fyrir tilraunir til 

viðgerðar, og fellur þá niður gjaldskylda útvarpsnotandans, enda leggi hann fram 
vottorð löggilts viðgerðarmanns útvarpsviðtækja eða annað það vottorð, sem út- 
varpsstjóri metur gilt, um það, hvenær viðtæki hans hafi orðið ónothæft og sannan- 
lega alveg ónýtt. 

. 39. gr. 
Nú selur útvarpsnotandi viðtæki sitt, og fellur þá niður gjaldskylda hans frá 

söludegi, enda greini hann nafn og heimilisfang kaupanda og leggi fram yfirlýs- 
ingu hans um það, að hann hafi gerzt eigandi að tækinu og teljist útvarpsnotandi 
frá þeim tíma. —— Vanræki útvarpsnotandi að tilkynna sölu viðtækis síns og 
hverjum það er selt, ber hann ábyrgð á afnotagjaldi hins selda viðtækis. 

40. gr. 
Nú kaupir maður gjallarhorn og hagnýtir sér útvarpið með leiðslu frá við- 

tæki útvarpsnotanda á öðru heimili, og telst hann þá útvarpsnotandi, enda er hann 
háður öllum skyldum útvarpsnotenda samkvæmt reglugerð þessari. 

Útvarpsnotandi, sem þannig hagnýtir sér útvarp, er háður afleiðingum út- 
varpstruflana, sem eigandi sjálfs viðtækisins kann að verða fyrir, meðal annars 

129 vegna bilana viðtækisins. Hann er og háður afleiðingum af vanskilum tækiseig- 

21. des. anda eins og tækiseigandinn sjálfur. 

41. gr. 
Nú fyrirmunast útvarpsnotanda, sem um ræðir í 40. gr. útvarpsnot af þeim 

ástæðum, er greinir í 37., 38. og 39. grein, og fellur þá niður gjaldskylda hans 
jafnsnemma og gjaldskylda eiganda þess viðtækis, er hann tengir við. — Enn 
fremur fellur niður gjaldskylda hans, ef honum fyrirmunast útvarpsnot vegna 
bústaðaskipta hans sjálfs eða viðtækiseiganda. Telst niðurfall gjaldskyldunnar frá 
þeim degi, er bústaðaskiptin urðu. 

42. gr. . 
Nú deyr útvarpsnotandi, og fer þá um greiðslu afnotagjalds hans eins og um 

önnur lögskil dánarbúsins. 

43. gr. 
Heimilt er útvarpsstjóra að fela póstmeisturum, póstafgreiðslumönnum og 

öðrum innheimtumönnum afnotagjalda að útskurða um gjaldskyldu útvarpsnot- 
enda og niðurfall afnotagjalds samkvæmt því, sem fyrir er mælt í reglugerð 
þessari. 

Ef innheimtumaður er í vafa um, hversu skera skuli úr atriðum varðandi inn- 

heimtuna, leitar hann úrskurðar útvarpsstjóra. 

Um undanþágu. 

44. gr. 
Ráðherra er heimilt, að fengnum tillögum útvarpsstjóra, að undanþiggja frá 

afnotagjaldi af útvarpi fátæka, blinda menn, eftir nánari ákvæðum í reglugerð 
þessari. 

45. gr. 
Undanþágu samkvæmt 44. gr. geta orðið aðnjótandi þeir blindir menn, er 

fyrir sakir umkomuleysis og fátæktar eru á opinberu framfæri eða svo eignalausir 
sjálfir eða á framfæri manna, sem eru svo eignalitlir, að þeir teljast ekki færir um 

að greiða afnotagjald af útvarpi. 

46. gr. 
Meðan Blindravinafélag Íslands starfar, sendast því umsóknir blindra manna, 

samkvæmt 45. gr. Umsóknum fylgi vottorð sóknarprests og hreppsnefndaroddvita 

eða fátækrafulltrúa um efnahagsástæður og heimilishætti hinna blindu manna, 
einnig skattaframtal húsráðanda. Stjórn Blindravinafélagsins gerir síðan tillögur 
sínar til skrifstofu útvarpsstjóra. Fallist útvarpsstjóri ekki á tillögur nefndarinnar, 
sefur hann stjórn Blindravinafélagsins kost á að ræða við sig um ágreininginn, áður 
en slíkar tillögur eru endanlega afgreiddar til úrskurðar. 

47. gr. 
Nú úrskurðar ráðherra, að fátækur, blindur maður skuli undanþeginn afnota- 

gjaldi af útvarpi, og lætur skrifstofa Ríkisútvarpsins þá taka þann mann af skrá 
yfir gjaldskylda útvarpsnotendur og færa á sérstaka skrá. 

Skrifstofa Ríkisútvarpsins sendir innheimtumönnum afnotagjalda og trúnaðar- 
mönnum sínum ár hvert skrá um þá menn, sem njóta undanþágunnar í póstum- 
dæmi þeirra, og felur þeim eftirlit með því, að viðtækin séu hagnýtt samkvæmt 
ákvæðum þessarar reglugerðar og misnotkanir eigi sér ekki stað í skjóli þessara

hlunninda. Útvarpsstjóri setur í bréfi nánari reglur um, hvernig því eftirliti skuli 
hagað. 

V. KAFLI 

Um viðgerðarstofu og viðtækjasmiðju. 

; 48. gr. 
Meðan hagkvæmt þykir og nauðsynlegt vegna útvarpsreksturs og hagfelldra 

útvarpsnota í landinu, lætur Ríkisútvarpið reka viðgerðarstofu og viðtækjasmiðju, 
ásamt nauðsynlegum útbúum þeirra. Verkstofur þessar annast hvers konar viðgerðir 
viðtækja og hljóðmagnara, breytingar viðtækja og nýsmíði, fræðilegt og verklegt 
uppeldi starfsmanna Ríkisútvarpsins, almenna fræðslu um hagnýtingu og viðgerðir 
tækja og viðgerðaferðir, eftir því sem við verður komið. 

49. gr. 
Ráðherra skipar forstöðumann viðgerðarstofu og viðtækjasmiðju, að fengnum 

tillögum útvarpsstjóra og verkfræðings. Um ráðningu og starfskjör annarra starfs- 
manna, svo og nema Í viðgerðarstofu og viðtækjasmiðju, skal fara eftir þeim regl- 
um, sem almennt gilda á hverjum tíma um svipaðar verkstofur ríkisstofnana. 

50. gr. 
Fjárhagsáætlanir um tekjur og gjöld viðgerðarstofu og viðtækjasmiðju skulu 

teknar sem sérstakir liðir í fjárlög ríkisins á ári hverju, sbr. 2. gr. 

öl. gr. 
Ríkisútvarpið sér viðgerðarstofu og viðtækjasmiðju fyrir starfsfé og tekur á 

sig halla, sem verða kann á rekstrinum. 
Allur hagnaður, sem verða kann á rekstrinum, rennur til Ríkisútvarpsins, sam- 

kvæmt 2. gr. 

52. gr. 
Skylt er viðgerðarstofunni, svo og öllum þeim, sem öðlast hafa leyfi til þess 

að stunda viðgerðir og breytingar útvarpsviðtækja, að senda skrifstofu Ríkisút- 
varpsins mánaðarlega skrá um slíkar viðgerðir og breytingar, þar sem greint sé 
fullt nafn og heimilsfang eiganda, tegund og verksmiðjunúmer viðtækis og hve- 
nær viðtækið er tekið til viðgerðar. 

öð. gr. 
Útvarpsstjóri setur, með ráði verkfræðings, nánari reglur, samkvæmt 48. gr., 

um rekstur viðgerðarstofu og viðtækjasmiðju, eftir því sem ástæða þykir til. 

VII. KAFLI 

Um einkasölu á útvarpsviðtækjum. 

öd. gr. 
Ríkisstjórnin lætur, í sambandi við útvarpsrekstur ríkisins, reka einkasölu á 

viðtækjum fyrir útvarp, hlutum slíkra tækja og öðrum hlutum varðandi rekstur 
útvarps, sbr. 55. gr., og eftir því sem nánar er ákveðið í reglugerð þessari. 
— Einkasala þessi nefnist: „Viðtækjaverzlun ríkisins“. 

öð. gr. 
Engum nema Viðtækjaverzlun ríkisins er heimilt að flytja hingað til lands 

frá útlöndum, né verzla með neina af eftirtöldum vörutegundum: 
23 

129 Hvers konar loftskeytaviðtæki og útvarpsviðtæki, hvort heldur er fyrir hljóð- 
21. des. varp, myndavarp eða sjónvarp eða hluta til þeirra, svo sem magnaralampa, af- 

riðilslampa, þétta, spólur, spenna, viðnám, rafgeyma, rafhlöður, gjallarhorn, 
heyrnartæki, útvarpstaugar, víra eða einangrara o. þvl., útvarpsgrammófóna og 
hluta til þeirra, svo sem rafmagnshljóðdósir, grammófónhreyfla o. s. frv. 

Magnara fyrir hátíðnisveiflur og hljóðsveiflur, svo og hluta þeirra. 
Hleðslutæki og afriðla, sem eru gerðir fyrir útvarpsrafgeyma. 
Mælitæki, sem eru sérstaklega ætluð til mælinga útvarpsviðtækja, eða starf- 

rækslu útvarps að öðru leyti. 
Hljóðnema, hljóðritunartæki og hvers konar önnur tæki, sem eru sérstaklega 

ætluð fyrir starfrækslu útvarps. 
Útvarpsstöðvar og sjónvarpsstöðvar og hluta þeirra. 
Undanþegnar einkasölu þessari eru loftskeytastöðvar (þ. á m. radíóvitar) og 

dýptarmælar. Landssímanum er heimilt að flytja inn loftskeytatæki og önnur 
slík tæki af framangreindum vöruflokkum, sem hann þarfnast beinlínis vegna 
starfrækslu sinnar, enda séu slík viðtæki aðeins notuð í afgreiðslustofum lands- 

símans og í þágu starfrækslu hans. 
Nú óskar útvarpsnotandi að selja viðtæki sitt, og er honum þá heimilt að selja 

það hverjum sem er, sbr. þó 39. gr., enda hafi hann notað viðtækið um eitt ár hið 
skemmsta. Óski hann að selja viðtækið fyrr, ber honum að leita til þess samþykkis 

Ríkisútvarpsins. 
Óheimilt er að selja notuð viðtæki í atvinnuskyni fyrir aðra eða verzla með 

þau, eða annað það, er að ofan greinir, nema hafa hlotið til þess skriflega heimild 

Ríkisútvarpsins. 

oG. gr. 
Menntamálaráðherra ræður framkvæmdarstjóra einkasölunnar og ákveður 

laun hans, að fengnum tillögum útvarpsstjóra. Ráðherra ræður og aðra starfsmenn 
einkasölunnar og ákveður laun þeirra, að fengnum tillögum útvarpsstjóra og fram- 

kvæmdarstjóra. 

öT. gr. 
Framkvæmdarstjórinn sér um daglegan rekstur einkasölunnar, samkvæmt því 

sem nánar er ákveðið í reglugerð þessari. Hann hefur á hendi fjárreiður hennar og 
reikningshald. Reikningsár einkasölunnar er hið sama og reikningsár ríkisins. 

byrjun hvers reikningsárs, svo fljótt sem við verður komið, sendir fram- 
kvæmdarstjóri glögg reikningsskil fyrir undanfarið starfsár til menntamálaráðu- 
neytisins og til skrifstofu útvarpsstjóra. 

58. g1 
Reikningar einkasölunnar skulu endurskoðaðir af endurskoðendum ríkissjóðs. 

59. gr. 
Ríkissjóður leggur fram nauðsynlegt rekstrarfé til einkasölunnar. 
Allur verzlunarhagnaður af einkasölunni rennur til framkvæmdasjóðs Ríkis- 

útvarpsins, sbr. 65. gr. 

60. gr. 
Zinkasalan gerir samninga við menn. eða félög úti um land, eins marga og 

þór krefur, um að hafa á hendi sölu viðtækja, ásamt uppsetningu viðtækja, gegn 
anngjarnri greiðslu, eftir nánari ákvæðum í samningi. Hún skal kosta fyllsta kapps 
um að tryggja með samningi örugg skil af hálfu útsölumanna. Þóknun útsölu- 
manna skal vera tiltekinn hundraðshluti af útsóluverði tækis eða tækishluta, eftir 

nánari ákvæðum í samningi. Einkasölunni er heimilt að veita útsölumönnum, ef

nægar tryggingar eru fyrir hendi, sérstakan gjaldfrest á viðtækjum, sem eru seld 
afborgunarsölu. a | 

61. gr. 
Heimilt er hverjum landsmanni að panta hjá einkasölunni hvaða viðtæki, sem 

fáanlegt er á heimsmarkaðinum, og útvegar hún það, þegar engir sérstakir örðug- 
leikar eru fyrir hendi. 

62. gr. 
Viðtækjaverzlun ríkisins og umboðsmenn hennar úti um land færa nákvæma 

skýrslu um seld viðtæki og nýja útvarpsnotendur, og skal í skýrslunni tilgreint 
það, er hér segir: 

1. Hlaupandi númer seldra viðtækja. 
2. Söludagur viðtækis. 
3. Nafn kaupanda. 
4. Atvinna kaupanda. 
5. Heimilisfang kaupanda, nákvæmlega tilgreint. 
6. Hvort kaupandi er nýr útvarpsnotandi. 

7. Hvort kaupandi hefur áður verið útvarpsnotandi. 
8. Hvort eldra viðtæki hans er tekið úr notkun og ónýtt. 
9. Hvort því er skilað eða það selt, og ef svo er: 

Í0. Hver er hinn nýi eigandi viðtækisins. 
Skýrslur um seld viðtæki skulu sendar í ábyrgðarpósti þegar við lok hvers 

mánaðar til skrifstofu Ríkisútvarpsins í Reykjavík. Sé ekkert selt í mánuðinum, 
sendist skýrsluformið eigi að síður útfyllt og undirritað. 

Útvarpsstjóri lætur prenta skýrsluform samkvæmt fyrirmælum þessum og 
hefur umsjón með, að ávallt séu nægar birgðir af skýrsluformum á hverjum út- 
sölustað, 

Útvarpsstjóra er heimilt að fela póstafgreiðslumönnum að fylgjast með þess- 
ari skýrslugerð útsölumanna Viðtækjaverzlunarinnar vegna innheimtu afnola- 
gjalda. 

63. gr. 
Útvarpsstjóri heldur fundi eigi sjaldnar en einu sinni í mánuði hverjum, þar 

sem til eru kvaddir verkfræðingur útvarpsins, framkvæmdastjóri Viðtækjaverzlun- 

arinnar og forstöðumaður viðgerðarstofu og viðtækjasmiðju. 
Á fundi þessum skal ræða samstarf viðkomandi stofnana og aðkallandi mál í 

rekstri þeirra, til tryggingar hagfelldum útvarpsrekstri og útvarpsnotum í landinn. 
Fundargerðir skulu færðar í sgerðabók útvarpsstjóra. 

64. gr j . gr. 
Útvarpsstjóri setur, í samráði við þá aðila, er greinir í 63. gr., reglur, eftir því 

sem nauðsynlegt þykir, varðandi samstarf og einstök atriði í rekstrinum. 

VIII. KAFLI 

Um framkvæmdasjóð. 

65. gr . gr. 
Heimilt er útvarpsstjóra, að fengnu samþykki menntamálaráðherra, að leggja 

í sérstakan sjóð tekjuafgang, sem verða kann á rekstri Ríkisútvarpsins og starfs- 
deilda þess, sbr. 2. gr. og 59. gr. 

66. gr. 0 
Sjóður þessi nefnist Framkvæmdasjóður Ríkisútvarpsins, og skal fé hans varið 

til þess að standa straum af verklegum framkvæmdum stofnunarinnar til bættra 
húsakynna, vélakaupa og annarrar verklegrar útfærslu í rekstri stofnunarinnar. 

67. gr. 
Fé úr framkvæmdasjóði má aðeins verja samkvæmt því, er greinir í 66. gr. 

enda liggi fyrir hverju sinni heimild menntamálaráðuneytisins. —- Þó getur ráð- 
herra mælt svo fyrir, að fé sjóðsins megi verja til rekstrar Ríkisútvarpsins, ef aðrar 

tekjur þess hrökkva ekki til. 

IX. KAFLI 

68. gr. 
Brot gegn reglugerð þessari varða sektum frá 50--500 kr. nema þyngri refs- 

ing liggi við að lögum. Þó skulu brot gegn 55. gr. varða sektum frá 200—-2000 kr. 
Hvert það viðtæki eða hluti tækis, sem ólöglega er flutt inn í landið eða 

ætlað til sölu á óleyfilegan hátt, skal upptækt vera, og rennur andvirði þess í 
ríkissjóð. 

Brot gegn ákvæðum reglugerðar þessarar skal farið með sem almenn lög- 
reglumál. 

Með reglugerð þessari er úr gildi felld: Reglugerð nr. 10, dagsett 24. jan. 1936, 
um útvarpsrekstur ríkisins, og viðaukar við þá reglugerð, dagsettir 4. marz 1937 
og 22. marz 1944. 

Menntamálaráðuneytið, 21. desember 1944. 

Brynjólfur Bjarnason. 

Birgir Thorlacius. 

REGLUGERÐ 

um holræsi í Patrekshreppi. 

1. gr. 
Þegar hreppurinn hefur látið leggja holræsi í veg, götu eða annað opið svæði, 

eða þar sem hreppurinn hefur tekið að sér viðhald og endurnýjun eldri holræsa, 
er þeim húseigendum, er þar eiga hús að eða í námunda við, skylt að leggja á sinn 
kostnað ræsi frá húsinu, er flytji allt skolp frá því út í aðalræsi. Regnvatn af hús- 
um og lóðum skal einnig, eftir því sem unnt er, leiða í ræsið. 

2. gr. 
Öll framkvæmdastörf, sem holræsakerfi kauptúnsins varða, svo sem viðhald, 

endurbætur, viðauka og umsjón alla, annast maður, sem hreppsnefnd felur það, 
undir yfirumsjón hreppsnefndar. Er engum heimilt að leggja ræsi í aðalræsi, nema 
að fengnu leyfi þessara aðila og er mönnum skylt að hlýða í öllu fyrirmælum 
þeirra um gerð og legu ræsis og annað þess háttar, er máli skiptir í sambandi 
við það. 

3. gr. 
Kostnaður allur við aðalholræsakerfið greiðist úr hreppssjóði. Til að standast 

þann kostnað ber hverjum húseiganda, sem á hús við veg, götu eða opið svæði, þar


